“БАЛКЫШ” ИСЕМЕНДӘГЕ ДРУЖИНАНЫҢ ТИМУРЧЫЛЫК ҺӘМ ШЕФЛЫК ЭШЧӘНЛЕГЕ БУЕНЧА БАШКАРГАН ЭШЛӘРЕ.

Безнең халыкта элек –электән өлкәннәргә хөрмәт һәм ярдәм итү изге эш дип саналган. Тәрбия эшендә дә без моны үзебезнең  максатыбыз һәм бурычыбыз итеп саныйбыз.Ба-лаларда шәфкатьлелек, кешелеклелек, миһербанлылык сый-фатлары булдырырга тырышабыз.


Мәрхәмәт.


Теткәләнә, туза бик тиз,


Мишень бит безнең йөрәк.


Тузмас иде ,бер- беребезгә


Булсак мәрхәмәтлерәк.


Елмайсак, куллар кысышсак,



Йөрешсәк, әгәр күбрәк,


Булыр иде бу дөньялар


Тагын да мәхәббәтлерәк.


Җирдә күпме кешеләргә


 Кирәк таяныч ,терәк


Мәрхәмәтебез белән без


Булыйк мәһабәтлерәк, дип язган үзенең шигырендә Фәнис Яруллин.

Әйе.Безнең Түбән Табын мәктәбендә ,”Балкыш” исемендәге дружинада шефлык, тимурчылык эшләре планлы рәвештә алып барыла. Менә шушы тимурчылык эшләре белән балаларыбыз шөгыльләнәләр икән, аларның күңелләрендә һәрчак изгелек хисләре туар дип уйлыйм.

Мәктәбебез проблемасында кешеләргә,табигатькә, бер- береңә карата шәфкатьлелек,игелек хисләре тәрбияләү ачык чагыла. Чөнки бу әхләклелекне әдәплелекне гәүдәләндерүче асыл сыйфатлар.Без бу сыйфатлар белән бик күп әсәрләр аша, тәрбия сәгатьләрендә танышабыз һәм аны тормышта кулланабыз.

Аркадий  Гайдар... Яраткан язучыбыз,ялкынлы патриот.Ле-нин премиясе лауреаты,пионерларның  якын дусты. Аңа бу ел 105 яшь булган булыр иде. “Нык безнең адым ,йөрәкләр кайнар, безнең коммисар Аркадий Гайдар”, дип җырлыйбыз

Гайдар кебек булырга, Тимурча яшәргә тырышабыз.

Тимурча яшәү ул: бик яхшы уку,өлкәннәргә, ялгызларга, мохтаҗларга һәрчак ярдәм итү,кечкенәләргә карата игътибарлы булу, аларның күңелләрен күрү, сугыш һәм хезмәт  ветераннары турында кайгыртып тору, больницалар,балалар бакчаларын, фермаларны,һәйкәл,обелискларны шефка алу,шәһәр һәм авылларыбызны яшелләндерү кебек олы эшләргә үзеңнән өлеш кертү,- дигән сүз.

Зур рәхмәт Гайдарга!

Шундый матур эшләрне башкарырга,теләсә нинди кыенлыклардан да курыкмый торган чын тимурчылар булырга өйрәткәне өчен рәхмәт! Андыйлар исә безнең  республикада гына күпме. Димәк көн саен аларның һәркайсы берәр генә файдалы эш башкарса да, олы ярдәм белән бергә кешеләргә күпме шатлык елмаю бүләк итә,ә аннары рәхмәт ишетә дигән сүз.

Аркадий Гайдар. Бу исемне кайсыбыз гына яратып искә алмый икән. Январь аенда язучының тууына 105 ел тулды.Һәммәбез күңелендә аның якты образы,ягымлы елмаюы, кадерле киңәшләре...

“Тимур һәм аның командасы” китабы моннан 85 еллар элек дөнья күргән. Ләкин шулай да малайлар һәм кызлар аны әле дә кулларына алалар, яратып укыйлар. Шул повесть геройлары үрнәгендә никадәр тимур командалары отрядлары оештырылган бит. Гайдар китабыннан башлап җибәрелгән изге эшләр, менә инде ничәмә-ничә еллар буе дәвам итә. Чөнки балаларны чын йөрәктән яратып нәниләр күңелендә кешелекнең иң гүзәл сыйфатларын тәрбияләргә тырышып иҗат ителгәннәр алар.

2010 нчы ел- Бөек Җиңүгә 65 ел тулу уңаеннан билгеләп үтелә.Бу безнең илебез өчен зур вакыйга,олы бәйрәм.

1941-1945 нче еллар. Республика пионерлары сугыш елларында 15 миллион хезмәт көне эшләгәннәр. Йөзләрчә мәктәпләрдә фронт заказларын үтәгәннәр. 1941 нче елда Казан пионерлары гына да сугышчыларга 9 мең пар мех бияләй тегеп җибәргәннәр. Бу елларда тимурчылык хәрәкәте киң колач алган. Пионерлар фронтавиклар гаиләләренә, госпитальлләргә шефлык тикәннәр.

Безнең Түбән Табын мәктәбендә дә пионер отрядлары 1929 нчы елларда оеша башлаган. Димәк,тимурчылык һәм шефлык эшләре дә  бу мәктәптә шул еллардан ук башкарылып килә дигән сүз.Һәм бу изге гамәлләр һаман да  мәктәбебездә дәвам итә. Бүгенге көндә  70 укучыбыз бар, шуларның 33е варислар, 13е эзтабарлар. Безнең “Балкыш” дружинасының ел дәвамында эшләгән эшләре бик күп, бигрәк тә шефлык һәм тимурчылык эшчәнлеге юнәлешендә.

Без- варислар ,эзтабарлар белән берлектә ярдәмчесез калган

картларның, ялгызларның, сугыш,тыл, хезмәт ветераннарың

өйләренә барабыз,аларның хәлләрен белеп,ярдәм кирәк булганда  булдыра алган кадәр ярдәм кулыбызны сузабыз.

Бик тә кызганыч, сугыш һәм тыл ветераннары ел саен безнең арабыздан кимеп  бакый дөньялыкка күчеп китеп баралар. Менә әле күптән түгел генә дә Түбән Табын авылында яшәүче бердән-бер сугыш ветераны Габделхай 

агабыз мәрхүм булды. Бөтен авыл советы җирлегендә алар барлыгы 9 гына сугыш ветераны.

Авылыбызның горурлыгы булып ,Мулланур Вахитов истәлегенә куелган һәйкәл һәм “Билгесез солдат”ка багышлап зшләнгән обелисклар бар.Шушы истәлекләрне карап, саклап,тирә- юньнәрен чистартып торуны безнең мәктәпнең иң изге бурычларының берсе дип саныйбыз.  Болардан тыш әле изге чишмәләребез дә бар бит.Бөтен тирә якта дан тоткан “Изге чишмә”не шулай ук  укучылар чистартып,юлларын чүп-чарлардан арындырып, карап торалар.

Мәктәп кысаларында да күркәм эшләребез бар. Өлкән классукучылары-вожатыйлар кечкенә классларга ярдәм итеп яшиләр.Алар класс җитәкчеләренең уң куллары Кечкенәләргә укырга ,язарга өйрәнергә  булышалар. Концертлар ,төрле кичәләр алдыннан җырлар, биюләр өйрәтәләр
Җиңүнең 65 еллыгы уңаеннан да укучылар бик күп эшләр башкардылар. Класслар, отрядлар ярдәмгә мохтаҗларга,

ялгызларга, сугыш,тыл ,хезмәт ветераннарының өйләрендә булдылар, йорт эшләрендә ярдәм иттеләр.Алар белән очрашулар үткәрделәр,мәктәпкә чакырып  класс сәгатьләре, сборлар оештырдылар. Аеруча актив булган отрядларны аерып, билгеләп үтәсем килә. Менә алар башлангыч класс укучылары, 5 нче класс “Мизгел” эзтабар төркеме, 7 нче класс “Кояшкай “ отряды, 8 нче класс “Кояшкай” отряды, “Балачак”- 6 нчы класс отрядлары.

Һәр классның, һәр отрядның үзләренә билгеләп куелган өлкәннәре, ялгыз булган кешеләре ,ветераннары бар. Алар график нигезендә эшне алып баралар. Билгеле инде аларның һәркайсына социаль ярдәм бүлегеннән,караучылар да билгеләп куелган, ләкин шулай булуга карамастан ,укучылар бу кешкләргә теләп йөриләр. Рәхмәт аларга бу изге эшләре өчен.!

Өлкәннәр,ветераннар,ялгызлар һәм авырулар           

     турында кайгыртучанлык эшчәнлеге           

                        турында план.

Җиңүнең 65 еллыгы уңаеннан

стендлар эшләү. 

Авыл советы җирлегендә булган сугыш һәм тыл ветераннарының өйләрендә булу,йорт эшләрендә ярдәм итү,алар белән очрашулар оештырып тору.

“Хәтер” паркын тәртиптә тоту,чистартып тору,яз көне чәчәкләр утырту,кыш көне карларны көрәп тору.

Инвалидлар көнен билгеләп үтү.

Картлар йортына, “Наз” приютына баруны оештыру.

Сугыш һәм тыл ветераннары катнашында сборлар оештыру.

Һәр класс

Дружина 

советы

Һәр класс.


              Шефлык секторы җитәкчеләре.

Тәхәүов Азат- 7 нче класс. Түбән Табын

Мухаметов Илназ- 6 нчы класс. Түбән Табын

Хабибуллина Миләүшә- 8 нче класс. Тегермәнлек

Марданова Диана- 7 нче класс. Тамьян
Кыямов Руслан- 7 нче класс. Тугаш    

Бу укучылар шефлык һәм тимурчылык эшләрендә җитәкче оештыру эшләрен тәэмин итәләр.Авыл  советы җирлегенә караган авылларда яшәүче өлкәннәргә,мохтаҗларга ярдәм итүне оештыралар.

Түбән Табын укучыларының шефлыкка йөрү                   

                               вакыты.

1.Әхмәтҗанова Сәвия- ялгыз, сугыш чоры баласы,хезмәт ветераны.

Һәр атнаның җомга көнендә 5 нче класс “Мизгел” отряды укучылары.

2.Хафизова Сәлимә- ялгыз,хезмәт ветераны.

Һәр атнаның пәнҗешәмбесе 6 нчы класс “Балачак”отряды укучылары.

Тамьян укучыларының шефлыкка йөрү      

                               вакыты.
1.Мөкаттәрә әби- тыл ветераны.

Һәр атнаның сишәмбесе Түбән Табын мәктәбендә укучы Тамьянның 7 нче класс “Кояшкай”отрядыннан укучылар.

Тегермәнлек укучыларының шефлыкка йөрү 

                                вакыты. 
1.Фәйзрахманов Хөҗҗәтелислам- сугыш ветераны.

Һәр атнаның җомгасы 8 нче класс “Кояшкай” отряды укучылары.

2.Хәйруллин Нәсифулла- сугыш ветераны.

Һәр атнаның дүшәмбесе 10-11 нче класс укучылары.

Тугаш укучыларының шефлыкка йөрү 

                                вакыты.
1.Шәйхрамов Хәкимулла- тыл һәм хезмәт ветераны.

Һәр атнаның чәршәмбесе 8 нче класс “Кояшкай”отряды укучылары.

2.Зарипова Сәдисә- репрессия корбаны.

3.Әмирова Рәзифә-репрессия корбаны.

4.Фәттәхова Гәмбәрия-репрессия корбаны.

Бу ветераннарга Түбән Табын мәктәбендә укучы Тугаш укучылары һәрдаим өйләрендә булалар һәм ярдәм итәләр.

                   Укучылар фикере.

Картлар,ялгызларга һәрчак ярдәм итәргә кирәк.Аларны игътибарсыз калдырырга ярамый.Өлкәннәргә ярдәм итеп,үзебезнең киләчәгебез турында уйларга мәҗбүр булабыз,чөнки безнең дә картаер көннәребез алда.Әгәр без аларны кайгыртмасак,безне дә кайгыртмасалар ни булыр?Татар халкының шундый мәкале  бар бит,”Үз изгелегең үзеңә кире кайтыр” дигән.Кемгә дә булса изгелек эшләсәң күңелгә рәхәт булып китәр.

                                  Хәбирова Айгөл.7 нче класс.

                        Картлык шатлык түгел.

Җир йөзендә күпме өлкән кешеләр ярдәмгә һәм игътибарга мохтаҗ булып яшиләр.Картлар йортларында яшәүчеләр хакында әйтәсем килә.Күпме әби-бабайлар балалары, туганнары була торып картлар йортларында гомер кичерәләр.Беренче карашка,бу йортта яшәүчеләр өчен бөтен шартлар тудырылган.Шулай булса да аларның йөзләрендә,күзләрендә сагыш чаткылары күрәсең.Аларга якыннары тарафыннан кайгырту юк.Ни өчен кешеләр шундый мәрхәмәтсез була ала икән?Үз ата-анасын ташлап үз мәнфәгатьләре белән генә яшиләр.Минем күңелемдә мондый кешеләргә нәфрәт хисләре уяна.Ата белән ана җир йөзендә иң изге җаннар.Җәмгыяттә мондый йортлар булмасын иде!
                                 Нәсифуллин Ислам.9 нчы класс.

 Өлкәннәр теләкләре.

Укучыларның минем өемә килеп,хәлләремне белүләре,йорт эшләремдә ярдәм итүләре өчен мин бик рәхмәтлемен.Мин ялгыз яшәсәм дә  мин әле үземне ялгыз хис итмим.Чөнки әле алар бар.

Мин укучыларга яхшы укуларын,ата-аналарының тыңлауларын,шушылай изге күңелле булып калуларын телим.Дөньялар һәрвакыт имин,күкләр якты булсын!Рәхмәт укучыларга!

                                   Әхмәтҗанова Сәвия.

Мин сугыш ветераны.Тормыш иптәшем үлеп китте ә балалар төрле якка таралыштылар.Мин шушылай ялгыз яшәп ятам.Түбән Табын укучылары минем яныма гел киләләр,йорт эшләрендә ярдәм итәләр.Алар белән күңелле итеп әңгәмәләр корабыз,сугыш хәтирәләре хакында сөйлим,аларның укулары белән әти-әниләре белән кызыксынам.

Теләгем шул.Тыныч,имин булсын дөньялар,сугышлар яңадан кабатланмасын.Ата-аналарына игелекле,иманлы балалар булып калуларын телим.Һәрчак шулай бергәләп очрашып торырга язсын.Укучыларга һәм укытучыларына рәхмәт әйтәсем килә!
Фәйзрахманов Хөҗҗәтелислам.Тегермәнлек.

